
MINUTI

Il-Minuti tal-Laqgħa Nru 1 li saret fit-13 ta’ Ġunju 2022 kienu kkonfermati.

PREŻENTAZZJONI MIS-SUR DAVID SAMMUT, DIRECTOR (INTERNATIONAL ECONOMIC POLICY) DWAR IR-RATIFIKA TAL-EU-VIETNAM INVESTMENT AGREEMENT (EVIPA)

IĊ-CHAIRPERSON (Onor. Glenn Bedingfield): Nagħtu bidu għad-diskussjoni tal-lum u nsejjaħ mill-ewwel lis-Sur David Sammut. 

IS-SUR DAVID SAMMUT (Director (International Economic Policy) fil-Ministeru għall-Finanzi u x-Xogħol): Għandi żewġ agreements li xtaqt nippreżentalkom, dak tal-Vietnam u l-ieħor tas-Singapore. Imbagħad forsi ngħaddi kumment żgħir fuq l-agreement mal-Ġappun imma fuq dan tal-aħħar m’hemmx bżonn ratifika għax huwa kompetenza tal-Unjoni Ewropea. Però xorta naħseb li jkun tajjeb li jkollna l-informazzjoni fuq dawn l-agreements li qegħdin jintlaħqu min-naħa tal-Unjoni Ewropea. 

Kien hemm negozjati mas-Singapore u mal-Vietnam biex jintlaħaq Free Trade Agreement (FTA) u Investment Protection Agreement. Kien hemm direttivi min-naħa tal-Kunsill lill-Kummissjoni sabiex jinfetħu n-negozjati fl-2007. Dawn iż-żewġ pajjiżi huma parti mill-Association of South Asian Nations (ASEAN). Peress li dak iż-żmien kien hemm diffikultajiet fin-negozjati, minflok l-Unjoni nnegozjat mal-ASEAN innegozjat mal-partijiet b’mod individwali, u allura f’dan il-każ mas-Singapore u mal-Vietnam. Fl-2011 u fl-2013 kien hemm mandat sabiex jiġi nnegozjat Investment Protection Agreement ma’ dawn iż-żewġ pajjiżi. L-agreement mas-Singapore kien tlesta f’Ottubru tal-2014 u l-investment part ta’ dawn in-negozjati kien iffinalizzat f’Mejju tal-2015 filwaqt li n-negozjati mal-Vietnam kienu konklużi f’Diċembru tal-2015. 

L-oġġettiv tal-agreements u hawnhekk se nitkellem ftit fuq il-Free Trade Agreement peress li dawn imorru flimkien. Hawnhekk qegħdin nitkellmu fuq kummerċ ta’ prodotti u servizzi kif ukoll fuq investiment u fuq protezzjoni. L-idea hi li jitneħħew id-duties fuq il-prodotti u li titneħħa ċerta burokrazija overlapping bejn iż-żewġ naħat. Biex ikun hemm aktar kummerċ f’ċerti prodotti bħal, pereżempju, electronics, food products u pharmaceuticals ma’ Singapore, kif ukoll machinery, appliances, cars and car parts, pharmaceuticals, chemicals and food products mal-Vietnam. Li jiġu indirizzati non-tariff barriers u fl-istess ħin għandek l-aspett tas-sustainable development f’dawn l-agreements, jiġifieri ż-żewġ partijiet iridu jieħdu ħsieb li ċerti standards fuq sustainable development jintlaħqu. Anke biex jinkoraġġixxi lill-investituri sabiex jagħmlu cross border investment u allura pereżempju, ikollok investiment minn investituri mill-Unjoni Ewropea fil-Vietnam jew fis-Singapore u bil-kontra. Hemm dak l-oġġettiv ukoll. 

Sussegwentement kien hemm issue fuq kompetenza li semmejt ftit ilu u ċjoè fejn il-Kummissjoni Ewropea bagħtet għal deċiżjoni fuq kompetenza għall-ftehim tal-Unjoni Ewropea mas-Singapore għax riedet opinjoni mill-Qorti tal-Ġustizzja tal-Unjoni Ewropea. U l-Qorti tal-Ġustizzja Ewropea ħarġet opinjoni fis-16 ta’ Mejju 2017. 

ONOR. ALEX BORG: Din fil-konfront ta’ Singapore? 

IS-SUR DAVID SAMMUT: Iva, fil-konfront ta’ Singapore. Dan imbagħad jaffettwa agreements oħra. Fil-fatt effettwa wkoll l-EU-Canada Trade Agreement (CETA). Dan l-agreement intlaħaq wara dawn l-agreements però l-proċess tal-implimentazzjoni ntlaħaq ħafna aktar malajr. Anke aħna rratifikajna l-agreement bejn il-Canada u l-Unjoni Ewropea fl-2017, jiġifieri mxejna aktar malajr fuqu, anke minħabba din id-deċiżjoni. Minħabba dan ir-ruling, f’dak li għandu x’jaqsam l-investment protection, partikolarment l-aspett tad-dispute settlement tal-investment protection, dak jaqa’ taħt mixed competence, fejn l-istati membri għandhom kompetenza daqskemm għandha l-Unjoni Ewropea, mhux bħall-free trade parts l-oħra. 

Pereżempju, f’dak li għandu x’jaqsam mat-tariffi u f’dak li għandu x’jaqsam mat-trade in services u market access fuq investiment, dawk huma kompetenza tal-Unjoni Ewropea. U allura aħna vvotajna mal-pajjiżi l-oħra u vvotajna favur dawn l-agreements. U kien hemm qbil fuq dawk l-FTAs. Fuq l-IPAs ma kienx hemm agreement u biex jiġi ratifikat l-istati membri kollha, inkluż Malta, iridu jirratifikaw l-agreement tal-Investment Protection Agreement (IPA). Issa se ngħaddi għal aktar dettall fuq dawn l-IPAs. 

L-intenzjoni hi li tipprova tistimula investiment bejn iż-żewġ partijiet ma’ min qed tagħmel l-agreements, f’dan il-każ ma’ Singapore u mal-Vietnam, u tiżgura li l-ambjent ta’ investiment huwa wieħed sigur għall-investituri, bla biża’ li wieħed jista’ jitlef l-investiment tiegħu b’xi forma ta’ diskriminazzjoni jew ’xi forma ta’ inġustizzja fis-sistema, inkluż is-sistema ġudizzjarja. Għalkemm fl-Unjoni Ewropea għandna sistema ġudizzjarja tajba ħafna, u anke f’Malta, jista’ jkun hemm dak ir-riskju meta titratta ma’ ċerti pajjiżi li forsi jkollhom sistema inqas tajba. 

IĊ-CHAIRPERSON: Jew aktar riskjuża. 

IS-SUR DAVID SAMMUT: Eżatt. Forsi tajjeb ngħid li matul dawn l-għaxar snin jew ftit aktar, l-Unjoni Ewropea kienet qiegħda tagħmel reviżjoni jew tikkonsidra li tirrevedi l-Investment Protection Treaties. Fil-verità l-Unjoni Ewropea għandha tliet investment treaties konklużi, li huma tal-Canada u dawn it-tnejn. 

Bħala dixxiplini fl-investment protection l-idea hi li ma jkunx hemm diskriminazzjoni kontra l-investitur imma jkun hemm fair and equitable treatment lejn l-investitur. Għandek element ta’ most favoured nation treatment with the exception of tax treaties in relation to third parties u national treatment, li jfisser li aħna rridu nittrattaw lill-investituri mis-Singapore pereżempju, qishom investituri minn third countries oħra, u ma nistgħux nitrattawhom at a level inqas minn dawk l-investituri. U rridu nitrattawhom ukoll qishom investituri Maltin. Semmejt it-tax treaties. Pereżempju, jekk għandna double taxation agreement mat-Tuneżija ma jfissirx li l-investitur mis-Singapore jista’ jiggwadanja minn dak id-double taxation agreement. Jiġifieri hemm exceptions ta’ dan it-tip. 

IĊ-CHAIRPERSON: Anke jekk ikollu l-kumpanija tiegħu reġistrata hawnhekk? 

IS-SUR DAVID SAMMUT: Iva, jekk ikollu kumpanija reġistrata hawnhekk l-istess ħaġa, ma jistax jieħu benefiċċju ta’ double taxation agreement ... 

IĊ-CHAIRPERSON: Anke jekk il-kumpanija tkun Maltija u l-owner ikun mis-Singapore? 

IĊ-CHAIRPERSON: Jekk il-kumpanija tkun Maltija naħseb li tkun tista’ taċċessa d-double taxation agreement. 

IS-SUR DAVID SAMMUT: F’dak il-każ iva. Imbagħad għandek issues oħra bħal pereżempju, ta’ compensation for losses f’dawn it-trattati. Compensation of losses to cover the investment no less favourable than that afforded to own investors or investors of other countries. F’każ ta’ diżastru jew f’każ ta’ konflitt l-Istat irid jittratta b’mod ugwali dawk l-investituri mis-Singapore jew mill-Vietnam bħallikieku qishom investituri domestiċi jew investituri minn pajjiżi oħra. It-trattat jipproteġi minn expropriation u indirect expropriation. B’expropriation nifhmu li l-istat jieħu l-assi u b’indirect expropriation meta l-istat jagħmel xi ħaġa li taffettwa l-profitt tal-kumpanija. Ovvjament hawnhekk qed nitkellmu biss fuq miżuri diretti u diskriminatorji.  U dawn li qed insemmi huma ta’ benefiċċju għall-investituri għax l-agreements jippermettu t-transfer ta’ kapital bla restrizzjonijiet. 

Apparti minn dawn l-aspetti, - u nerġa’ niġi għal dak il-punt li semmejt tar-riforma tal-Investment Protection Agreements - sar ħafna xogħol ieħor biex l-Istat jiġi protett għax il-mudell li ħafna pajjiżi kienu qegħdin jużaw, anke Malta kienet qed tuża dan il-mudell sa għaxar snin ilu, kien mudell ftit antik u kien hemm ċerti elementi fuq id-dritt li l-Istat jirregola. F’dawn l-agreements il-ġodda dan l-aspett huwa protett with specific provisions. The state’s soveriegn right to regulate is not limited, partikolarment fl-interess pubbliku, jiġifieri l-istat jista’ jirregola kemm irid fl-interess tal-pubbliku, u jista’ jbiddel ukoll is-sistema regolatorja tiegħu. Anke jekk din se tħalli effett fuq il-profitti jew fuq l-expectations tal-profitti tal-kumpanija l-Istat jista’ jagħmel hekk. 

Għandek ukoll element ta’ joint interpretation tal-partijiet f’dawn l-agreements fuq ċerti aspetti, on any matter, inkluż aspetti regolatorji li dan jagħti garanzija lill-pajjiż fuq l-interpretazzjoni ta’ ċerti aspetti, anke fejn ikun hemm dispute bejn investitur u stat għax fl-aħħar mill-aħħar taħt dawn l-agreements jista’ jkollok dik is-sitwazzjoni fejn investitur iħossu urtat u jiftaħ kawża kontra l-istat minħabba, pereżempju, expropriation jew indirect expropriation. Però, taħt dan il-mudell il-ġdid ta’ FTAs, minflok se jintuża an arbitration model, li aħna konna nafuh bħala investor to state dispute settlement, fejn l-istat u l-investitur jagħżlu l-arbitrators tagħhom biex joqogħdu fuq panel ta’ tlieta, imbagħad it-tielet wieħed jew jintagħżel mill-arbitrators jew jointly, jew through UNCITRAL jew ICSID. Issa minflok l-Unjoni Ewropea għażlet li twaqqaf tribunal magħmul minn imħallfin. Ovvjament kull parti se tagħżel their tribunal members. 

ONOR. BEPPE FENECH ADAMI: Għal kull każ? 

IS-SUR DAVID SAMMUT: Mhux għal kull każ imma għal kull agreement. Dan ikun pre-selected, però this will only last till there is a multilateral investment court system. Tgħiduli meta se jsir dan? Id-diffikultà hi li numru ta’ parties li jridu jiżdiedu magħha u forsi ċerti parties ta’ ċertu weight ukoll. Pereżempju, irid ikollok ċerti pajjiżi li għandhom ċerta weight fiha. Hemm diffikultajiet biex naslu għal dak il-livell u hemmhekk il-costs ta’ dan il-multilateral investment court system se jibdew jonqsu. Però, sakemm jintlaħaq dak se jkun hemm permenant investment court system bejn iż-żewġ partijiet fiż-żewġ agreements. Ovvjament it is somewhat costly. (Interruzzjonijiet)

Ma jeżistix għax għadu ma ġiex ratifikat kompletament. Ladarba l-istati membri kollha jaqblu miegħu jkun jista’ jitwaqqaf dan it-tribunal. Pereżempju, il-kunċett tal-fair and equitable treatment huwa better defined and limited. Anke indirect expropriation hija xi ħaġa li ġiet defined f’dawn l-agreements. L-adjudicators fit-tribunal jistgħu jkunu marbutin minn ċerti struzzjonijiet mill-parties. Kif għedt qabel, f’termini ta’ interpretazzjoni, il-parties to these agreements have a say. Hemm ukoll l-aspett ta’ forum shopping, fejn pereżempju l-investitur ma jistax jagħżel li jwaqqaf kumpanija hawnhekk biex juża dan il-ftehim. Mailbox companies huma esklużi wkoll milli jibbenefikaw mid-dispute settlement system. 

Hemm ukoll l-element ta’ standards għolja fuq sustainable development f’dawn l-agreements u dan joħroġ mill-FTA. Hemm aspett ieħor fejn il-permanent investment court system tista’ tagħmel early dismissal ta’ unfounded claims. Jiġifieri fejn il-claims ikunu frivoli jipprovaw jaqtgħu l-każ kemm jista’ jkun malajr u ma jkomplux bih. Apparti dan hemm ukoll l-element tal-loser pays principle. U allura biex tiftaħ kawża kontra stat you have to have a very strong case or else you are going to lose and you also have to pay the expenses. 

Importanti wkoll li fejn il-mudell l-antik kien jippermetti - f’ċerti każi - parallel proceedings at the domestic level u anke through ISDS, din is-sistema tevitaha. Pereżempju, investitur ma jistax iħarrek fil-permanent investment court at the domestic level. 

IĊ-CHAIRPERSON: Jekk f’waħda tara li m’hemmx grounds, tista’ tiftaħ fl-oħra? Pereżempju, domestically? 

IS-SUR DAVID SAMMUT: Le. Ladarba ftaħt ... 

IĊ-CHAIRPERSON: Jekk infetħet fil-court system u dik il-qorti tgħid li m’għandhiex kompetenza jew il-każ ma jaqax taħtha, tista’ tiftaħ kawża domestically? 

IS-SUR DAVID SAMMUT: Jekk tiftaħ fil-permanent court system le. 

IĊ-CHAIRPERSON: Imma jekk ma jkunx instema’? 

IS-SUR DAVID SAMMUT: Naħseb li f’dak il-każ jista’ imma rrid niċċekkja u nerġa’ inkellmek. L-importanti hi li ma jkunx hemm żewġ rulings għax jista’ ikollok two parallel rulings li jikkontradixxu lil xulxin. It’s either one or the other. Naħseb li m’hemm l-ebda ħaġa li se twaqqaf investitur milli jipprova.

Min-naħa tiegħi dak li kelli xi ngħid fuq dawn l-agreements.  

IĊ-CHAIRPERSON: Grazzi. Hawn xi mistoqsijiet jew kummenti? L-Onor. Beppe Fenech Adami. 

ONOR. BEPPE FENECH ADAMI: Sur Sammut, nirringrazzjak tal-preżentazzjoni. Forsi tista’ telabora ftit fuq kif dawn se jimpattaw lilna bħala pajjiż? Bottomline this could lead to foreign direct investment, fejn aħna ninvestu hemmhekk u huma jinvestu hawnhekk. Imma realistikament, fiċ-ċirkostanzi tagħna, x’se jkun l-impatt immedjat u mhux fl-immedjat? Jeżisti trade mal-Vietnam?

IĊ-CHAIRPERSON: Hemm trade bejn Malta u l-Vietnam. 

IS-SUR DAVID SAMMUT: Iva, hemm trade. In terms of trade, I have better details than on investment. Imma għandi wkoll xi dettalji fuq l-investiment. 

ONOR. BEPPE FENECH ADAMI: Naqblu li dawn huma agreements li fl-aħħar mill-aħħar għandhom itejbu jew jirregolaw ir-relazzjoni ta’ Malta anke fuq livell ta’ membru tal-Unjoni Ewropea. 

IS-SUR DAVID SAMMUT: Ma’ Singapore hemm ħafna trade u parti minnha naħseb li hija trade in one or two particular sectors. Almenu min-naħa tagħna, bħala exports, għandna ammont ta’ exports minn kumpanija waħda partikolari li tesporta ħafna. Jista’ jkun ukoll intra-company trade. Hawnhekk qed nitkellmu fuq multinational trading u allura ma jagħmilx sens li juża investment protection f’dak is-sens. 

Min-naħa ta’ Singapore l-valuri huma ħafna aktar baxxi. The likelihood of this being of value on the basis of the data we have, I’m not sure, but it definitely provides a framework for an investor. Pereżempju, jekk jien irrid ninvesti fil-Vietnam naf li almenu se npoġġi flusi hemmhekk u hemm xi ħaġa li tista’ tipproteġini aktar. Ma’ Singapore naħseb li l-istandards jistgħu jkunu forsi ftit aktar għolja imma naf li hija a likeminded country f’termini ta’ kummerċ u għandha ekonomija miftuħa. 

Hawnhekk għandek aspett ieħor – semmejtu aktar qabel – għax qegħdin nitkellmu fuq parti żgħira minn grupp ta’ pajjiżi li għandhom diġà free trade bejniethom. Hawnhekk qiegħed nirreferi għall-ASEAN. Qegħdin nimmiraw ekonomija ħafna ikbar. Jekk l-Unjoni Ewropea jirnexxilha tinnegozja u fil-fatt, hemm negozjati ma’ Thailand u Malaysia ...

ONOR. BEPPE FENECH ADAMI: Thailand huwa ħafna ikbar. 

IS-SUR DAVID SAMMUT: Eżattament. Veru li bħalissa qegħdin naraw forsi qatra jew qed naraw minn perspettiva waħda ta’ investiment imma pereżempju fl-2021 kien hemm €30 million f’exports of services to Singapore. U bħala investiment, fis-Singapore hemm €421 million imma trid tara x’inhuma wkoll għax jistgħu jkunu intra-company investment. 

IĊ-CHAIRPERSON: Hawn aktar mistoqsijiet jew rimarki? L-Onor. Mario de Marco. 

ONOR. MARIO DE MARCO: Jidher li t-trade bejn iż-żewġ pajjiżi naqas fl-aħħar sentejn. Hemm xi raġuni partikolari għal dan? Qed nara l-istatistika li pprovdejtulna. Jiġifieri l-volum tat-trade fl-2017 kien ta’ €246 miljun u mbagħad niżel għal €169 miljun u qisu kull sena nieżel. 

IS-SUR DAVID SAMMUT: Biex tanalizza dawn il-valuri trid tidħol aktar fid-dettall. Pereżempju, jekk tara l-valuri by product code tara li pereżempju, sea going tankers il-valur bħala imports jista’ ikollok vapur wieħed jew tnejn li jkollhom valur enormi. 

ONOR. MARIO DE MARCO: Ġeneralment, meta jiġri hekk ikollok spike f’sena partikolari imma f’dan il-każ ma kienx hekk imma kienet aktar a general trend. Fil-fatt minn €246 million niżel għal €194 million, minn €194 million niżel għal €190 million, minn €190 million għal €185 million, u minn €185 million għal €169 million. 

IS-SUR DAVID SAMMUT: Hekk hu. Imma jkolli niċċekkjaha biex nagħtik risposta fiċ-ċert. Fir-rigward tal-imports jidher li aħna naqqasna ċerti imports minn dan il-pajjiż partikolari. 

ONOR. MARIO DE MARCO: Taħseb li fl-2017 kien hemm xi ħaġa partikolari li effettwat l-imports? 

IS-SUR DAVID SAMMUT: Jista’ jkun. 

ONOR. MARIO DE MARCO: Għax kellek €141 million li mbagħad niżel għal €41 million u baqa’ f’dak l-ilma. 

IS-SUR DAVID SAMMUT: Eżatt. It could be a one off. 

ONOR. MARIO DE MARCO: X’inhuma l-barriers to trade ma’ dawn il-pajjiżi li l-aktar li affettwaw? 

IS-SUR DAVID SAMMUT: Mal-Vietnam żgur għax il-livell tagħhom huwa aktar baxx. Is-Singapore għandha ekonomija aktar żviluppata u hija aktar liberalizzata f’termini ta’ free trade. development Pereżempju, dawn jimbuttaw ċerti affarijiet li aħna nkunu nixtiequ bħala Unjoni jew bħala Malta mentri l-Vietnam għadu qed jiżviluppa u allura jipproteġi lill-ekonomija tiegħu aktar. Ċerti pajjiżi li għadhom qegħdin jiżviluppaw jipproteġu ftit aktar l-ekonomija tagħhom, anke biex jiżviluppaw l-industrija tagħhom. Jiġifieri dik hija raġuni maġġura. Jekk tara s-South Asian economies, it-trend tagħhom ħafna drabi hekk jiżviluppaw. Pereżempju, l-approach tal-Korea kien li tipproteġi l-ekonomija u lil ċerti setturi. Hemmhekk hemm aktar l-aspett ta’ tariffi li huwa importanti. 

Imbagħad ma’ Singapore u fl-aħħar mill-aħħar anke mal-Vietnam, in-non-tariff barriers huma importanti, jiġifieri fejn aħna nistgħu nindirizzaw ċerti non-tariff barriers ma’ dawn il-pajjiżi, anke as in looking at some form of approximation jew removal of double processes to certify certain products or production will obviously help. 

IĊ-CHAIRPERSON: Grazzi. Jekk ma fadalx aktar rimarki jew mistoqsijiet nistgħu nagħlqu din id-diskussjoni. Nirringrazzjaw lis-Sur Sammut tal-preżentazzjoni tiegħu li tatna stampa aktar ċara fuq dawn l-agreements. Ngħaddu issa għall-aħħar item fuq l-aġenda tagħna.


AFFARIJIET OĦRA

IĊ-CHAIRPERSON: Nixtieq ninformakom dwar it-talba li saritilna mingħand id- Dottoressa Klàra von Kriegsheim Kadlecovà, Minister Counsellor and Deputy Head of Mission in the Embassy of the Czech Republic, għal laqgħa bejn il-Kumitat Permanenti dwar l-Affarijiet Barranin u Ewropej u l-Ambaxxatriċi Hana Hubàckovà għal nhar l-Erbgħa, fis-2.00 p.m. Dik hija l-unika opportunità li l-Ambaxxatriċi tista’ tiltaqa’ magħna u se ssirilna preżentazzjoni dwar il-prijoritajiet tal-Presidenza Ċeka.  

ONOR. MARIO DE MARCO: Ikun possibbli li meta jkollna dawn it-tip ta’ preżentazzjonijiet ningħataw xi forma ta’ brief minn qabel?  

IĊ-CHAIRPERSON: Naħseb li s-Segretarju tal-Kumitat ikun jista’ jiċċirkolahom magħna ħalli jkollna l-informazzjoni. B’hekk eżawrejna l-aġenda tagħna u għalhekk niġu fit-tmiem ta’ din il-laqgħa. Nirringrazzjakom. 

Fil-5.11 p.m. il-Kumitat aġġorna għal data u b’aġenda li kellhom jiġu komunikati aktar tard. 

